
NordicBet hevur nú 
boðað frá, hvussu 
oddsini eru upp á 
vinnarar og taparar 
í føroysku fótbólts­
landskappingini

Ítróttarvedding
Jákup Mørk
jakup@sosialurin.fo

Sambært veddingarfyritøk­
uni, so er mest sannlíkt, at 
B36 í ár verða føroyameistrar. 
Árstalsfelagið gevur pengar­
nar aftur 2,8 ferðir, um teir 
endurvinna meistaraheitið. 
Skála og HB verða rokn­
aðir sum argastur kapp­
ingarneytarnar við oddsunum, 
3,3 og 4,7, meðan NSÍ gevur 
pengarnar 7 ferðir aftur. 

Um spurningin, hvør flytur 
niður, siga fyritøkan, at teir 
meta ÍF sum mest upplagda 
dumpingarkandidatin. Teir 
geva pengarnar 2 feðrir aftur, 
meðan VB/Sumba gevur 
pengarnar 3 ferðir aftur. GÍ 
og B68 geva ávíkavist odds 
5 og 13. 

Eisini ber til at spæla 
upp á fleiri aðrar vedding­
armøguleikar. Eitt nú hvør 
av tveimum ávísum spæl­
arum skjýtur flest mál í 
árunum, ella hvat av tveim­
um liðum endari ovari í 
landskappingini.

Ungi føroyski 
málmaðurin í Frem 
stóð í málinum allan 
dystin ímóti Herfølge 
leygardagin

Fótbóltur
Eyðun Klakstein
eydun@sosialurin.fo

Landskappingardysturin 
hjá danska felagnum 
Frem um vikuskiftið var 
avlýstur vegna veður, 

og í staðin spældi liðið 
við teimum trimum før­
oysku spælararunum venj­
ingardyst ímóti Herfølge. 

Gunnar Nielsen vardi 
málið hjá Frem allar 90 
minuttir, og Jónas Tór Næss 
spældi allan dystin á høgra 
bakki. Atli Gregersen var 
eyka, men kom á vøllin 
seinastu minuttirnar. 

Frem var aftanfyri 1-
0 í hálvleikinum, men í 
seinna hálvleiki vendu 
teir dystinum og vunnu 

2-1. Hetta var ikki heilt 
í tráð við leikgongdina 
og málkjansir, men Frem 
megnaði at stjala sigurin í 
dystinum, sum varð spældur 
á einum heldur vánaligum 
vølli í Køge.

Nú vóna teir í Frem, at 
teir sleppa í veruligan dyst 
um vikuskiftið, tí fyrstu 
tvey umførini í 1. deild eru 
longu avlýst vegna frost.

Gunnar vardi málið hjá FremB36 er favorittur

Oddsini frá NordicBet:
Meistarar
B36	 2,80
Skála	 3,30
HB	 4,70
NSÍ	 7,00
KÍ	 15,00
EB/S	 30,00
B68	 50,00
GÍ	 100,00
VB/S	 200,00
ÍF	 300,00

Niðurflyting
ÍF	 2,00
VB/S	 3,00
GÍ	 5,00
B68	 13,00
EB/S	 50,00
KÍ	 100,00
Skála	 500,00
NSÍ	 500,00
HB	 500,00
B36	 500,00

Veddingar­
fyritøkan 
NordicBet 
heldur, at B36 
er favorittur til 
at endurvinnur 
FM-heiti í 
mansfótbólti


